
ՀՀ կառավարության որոշման նախագծի 

[bookmark: _GoBack]Հայաստանի Հանրապետության Տավուշի մարզ, քաղաք Դիլիջան, Շամախյան փողոց 2/1 հասցեում գտնվող 2977,8 քառ. մետր մակերեսով շենք-շինությունները, ինչպես նաև դրանց զբաղեցրած, օգտագործման և սպասարկման համար հատկացված 0.94 հեկտար մակերեսով հողամասը (այսուհետ՝ Գույք) հանդիսանում է պետական սեփականություն, ամրացված է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) և անհատույց օգտագործման իրավունքով տրամադրված է «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպությանը (այսուհետ՝ Կազմակերպություն)։
Գույքն իրենից ներկայացնում է վարչական շենք, որը ներկայումս չի շահագործվում և ունի հիմնանորոգման կարիք։
Ներկայացված նախագծով առաջարկվում է Կոմիտեին ամրացված, պետական սեփականություն հանդիսացող քաղաք Դիլիջան, Շամախյան փողոց 2/1 հասցեում գտնվող գույքը ներկայացնել օտարման՝ մրցույթով:
Հաշվի առնելով, որ Գույքի նկատմամբ ներկայումս Կադաստրի կոմիտեում գրանցված է Կազմակերպության անհատույց օգտագործման իրավունքը՝ ներկայացված նախագծով սահմանվել է նաև դրա լուծման մասին համապատասխան դրույթ։ 
Մրցույթով օտարման ենթակա Գույքի վաճառքի նվազագույն գին է սահմանվել գնահատված արժեքի 100 տոկոսի չափը՝ 343 800 000 դրամը, ներառյալ հատկացված հողամասի տվյալ պահին գործող շուկայական արժեքին մոտարկված կադաստրային արժեքը՝ 64 242 420  դրամ։
Գնորդը պարտավոր է վճարել նաև Գույքի արժեքի որոշման դիմաց գանձվող գումարը՝  1 041 792  դրամը։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Քաղաք Դիլիջան, Շամախյան փողոց 2/1 հասցեում գտնվող անշարժ գույքի օտարումը բխում է ՀՀ կառավարության 2021-2026թթ. ծրագրի պահանջներից։
«Պետական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։
